
АННОТАЦИЯ 
Ҳомила она қорнида ривожланишининг 13-14 хафталигида трахея ва бронхлар шиллиқ 
қаватида эпителий ҳужайраларининг алоҳида тўплами пайдо бўлади, улар шиллиқ қават 
безларининг ривожланиш манбалари бўлиб, эпителийнинг ён тўқималаридан гистокимёвий 
хусусиятлари билан бир-биридан фарқ қилади. Бу ҳужайралар цитоплазмасида кислотали ва 
нейтрал мукополисахаридлар ажралиб чиқаради. Ҳомиланинг она қорнидаги ривожланиш 
жараёнида безлар ва қадаҳсимон ҳужайралар шиллиқ секрецияси уларни элементлари деб 
аталади. Нафас олиш эпителийсининг қадаҳсимон хужайралари фақат шилимшиқларни 
ажратишини ҳисобга олсак, шиллиқ ости безлари шиллиқ қаватининг оқсил компонентининг 
ягона манбалари ҳисобланади. 
Калит сўзлар: ўпка, бронх, без, қадаҳсимон ҳужайралари, шиллиқ қават, болалар. 

СТАДИИ РАЗВИТИЯ И МОРФОФУНКЦИОНАЛЬНАЯ ХАРАКТЕРИСТИКА ЖЕЛЕЗ 
БРОНХОВ У ДЕТЕЙ С ПРЕНАТАЛЬНОМ ОНТОГЕНЕЗЫ И ПРИ ПАТОЛОГИИ 

ЛЕГКЫХ  
АННОТАЦИЯ 

У человека на 13-14 неделе внутриутробного развития в области эпителия слизистой оболочки 
трахеи и бронхов появляются отдельные скопления эпителиальных клеток, которые являются 
источниками развития желез слизистой оболочки и отличаются по гистохимической 
характеристике от соседних участков эпителия. В цитоплазме этих клеток выделяют кислые и 

нейтральные мукополисахариды. Во время внутриутробного развития железы и бокаловидные 
клетки относят к слизистым секреторным элементам. С учетом того, что бокаловидные клетки 
респираторного эпителия выделяют только муцины, подслизистые железы являются 
единственными источниками белкового компонента поверхностного слоя слизи. 
 Ключевые слова: легкие, бронх, железа, бокаловидные клетки, слизистая оболочка, 
дети. 

STAGES OF DEVELOPMENT AND MORPHOFUNCTIONAL CHARACTERISTICS OF 
BRONCH GLANDS IN CHILDREN WITH PRENATAL ONTOGENESIS AND LUNG 

PATHOLOGY 
АNNOTARION 

In humans, at 13-14 weeks of fetal development, separate accumulations of epithelial cells appear in 
the epithelium of the mucous membrane of the trachea and bronchi, which are sources of development 
of the glands of the mucous membrane and differ in their histochemical characteristics from 
neighboring epithelial sections. In the cytoplasm of these cells, acidic and neutral 
mucopolysaccharides are secreted. During intrauterine development, glands and goblet cells are 
referred to as mucous secretory elements. Given that the goblet cells of the respiratory epithelium 
secrete only mucins, the submucosal glands are the only sources of the protein component of the 
surface layer of mucus. 
Key words: lungs, bronchus, gland, goblet cells, mucous membrane, children. 

 
Нафас олиш йўллари ва ўпка тўқималари морфологик ва функционал жиҳатдан 

ҳомиланинг она қорнидаги ривожланиш даврида индивидуал хусусиятларига эга бўлиб, ўпка 
ўзининг асосий функциясини бажармасада - лекин метаболик функцияни бажаради. Ўпканинг 
шаклланишида пренатал ривожланишнинг қуйидаги даврлари ажралиб туради: эрта эмбрион, 
"безли", "каналикуляр" даврлар, "терминал қоп" даври, ҳамда "халта ва алвеоляр 
тузилмаларнинг комбинацияси" даври. Бу даврларда ўпканинг пренатал ривожланишининг 
ҳар бир босқичида ўзига хос морфофункционал хусусиятларга эга бўлади [10]. Эрта 
эмбрионал даврда нафас олиш тизимининг дифференциациясининг биринчи белгилари пайдо 
бўла бошлайди ва ҳалқум соҳаси билан чегараланган ларинготрахеал най ҳосил бўлади. 
Кейин, олдинги ичак ҳудудидан қизилўнгач бўйлаб параллел равишда каудал йўналишда 
ўсадиган "трахеал рудимент" пайдо бўлади. Трахеал рудимент бирламчи бронхопулмонар 
ўсимталарни келтириб чиқаради. Кейин эндодермал примордиум мезодермага ботирилади, бу 
нафас олиш тизимининг эпителий тузилмаларининг ривожланишида ҳал қилувчи роль 
ўйнайди. Ҳомиланинг она қорнидаги ривожланишнинг 6-ҳафтаси охирида ўпка куртаклари 
мезодермал келиб чиқадиган мезенхимал синцитиумга ботган шохланган эпителия иплари ва 
найчалари билан ифодаланади. Ўпкада пролифератив жараёнлар ва уларнинг 
дифференциацияси пренатал ривожланишнинг 7 хафтасидан 16 хафтасигача бўлган "безли" 
даврда ифодаланади. Бу вақтда сезиларли морфологик трансформациялар содир бўлади: 
бронхиал тузилмаларнинг ўсиши, шохланиши ва ацинусларнинг шаклланиши; эпителий ва 
мезенхима ҳужайраларининг фарқланиши кузатилади. 

Ушбу ўзгаришлар мураккаб ҳужайрали ва тўқималар таркибига эга бўлган органнинг 
шаклланиши ва ривожланишига ёрдам беради. Бу даврда ўпка безларга ўхшайди: бронхиал 
шохлари бир қаторли цилиндрсимон эпителий билан қопланган, бронхиолаларнинг терминал 
қисмларида бронхиал "куртаклар" - ҳужайралар тўпламидан иборат бўлиб, бўшлиқга эга эмас 
ва ҳомиланинг она қорнидаги ривожланишнинг 10-ҳафтасида мезенхимал строма эпителиал 
тузилмалардан устун туради [18]. 

Нафас олиш тизими иккита асосий қисмдан иборат бўлиб булар - ҳаво йўллари ва нафас 
олиш бўлими. Нафас олиш йўллари бурун, бурун-ҳалқум, ҳалқум, трахея, бронхлар ва 
бронхиолалардан иборат. Нафас олиш йўлларининг асосий вазифаси ҳавони ўпкага ва ундан 
ташқи атмосферага олиб ўтишдир. Нафас йўлларининг шиллиқ қаватидан ҳосил бўлган 
қоплама нафас олганда ҳавони фильтрлайди, тозалайди, иситади ёки совутади ва намлайди 
[13]. Нафас олиш тизими айниқса бронхалар шиллиқ қаватида бир қатор хужайралардан 
иборат бўлиб. ўртача эозинофил цитоплазмали кўп қаторли цилиар эпителиоцитлар, майда 
юмалоқ базал хужайралар, устунсимон хужайралар хамда нотекис жойлашган қадаҳсимон 
ҳужайралар тутади. Шиллиқ каватнинг базал мебранаси юпқа ва узлуксиздир. Шиллиқ 
қаватнинг хусусий пластинкаси узунасига жойлашган юпқа-нозик бириктирувчи тўқима 
толалари билан ифодаланади, улар Ван- Гизон усулига кўра пикрофуксин билан бўялганида 
қизғиш рангга тусланади [1]. Трахея ва бронхларнинг эпителий қопламини қадаҳсимон 
хужайралари бўлган қатлами киприксимон эпителий (цилиндрсимон киприкли эпителий) 
ҳосил қилади. Қадаҳсимон ҳужайралари шилимшиқ ажратади ва цилиар ҳужайралар эса 
шилимшиқни эпителий юзаси бўйлаб ҳаракатга келтиради. 

Шу туфайли юқори нафас йўлларининг бўш юзаси доимо шилимшиқ қоплама билан 
қопланган бўлиб, унда цилиар ҳужайраларнинг киприклари ботирилиб туради. Цилиар 
ҳужайралар ритмик ҳаракатларни амалга оширади, бунинг натижасида шиллиқ қават бир 
йўналишда ҳаракатланади, натижада нафас олиш йўлларида, нафас олган ҳаво билан кирган 
ёт зарралар шилимшиқ билан аралашиб ўралади ҳамда юқорига қараб чиқарилади [13]. 

Трахеобронхиал секреция (мукоцилиар клиренс) таркибининг муҳим қисми шиллиқ 
қаватининг тозаланиши ҳисобланади. Мукоцилиар клиренс киприкчаларнинг уриши билан 
проксимал томонга суриладиган муцинли гельдан иборат. Муцинли гельнинг таркибида чанг 
зарралари ва микроорганизмлар, токсик кимёвий моддалар боғланган шаклда ҳамда эриган 
ҳолатда чиқарилади. Одатда, мўътадил ҳолатда киприкчаларнинг уриш частотаси 1 секундда 
12-15 ни ташкил қилади, шу билан бирга бронхиал эпителий юзаси бўйлаб гель тахминан 1 
мм/мин тезликда ҳаракат қилади. Муцинли гельнинг гидрациясининг ошиши билан унинг 
ҳаракат тезлиги ошади. Киприкчалар уриш частотаси пуринергик, адренергик, холинергик ва 
аденозин рецепторлари агонистлари, шунингдек кимёвий моддалар таъсири натижасида 
бошқарилади. Нафас олиш йўллари орқали шилимшиқни кўчиришнинг яна бир механизми 
йўталдир. Айнан йўтал туфайли киприкчалар функциясининг етишмовчилиги билан 
кечадиган кўплаб ўпка касалликлари бронхиал шиллиқ қаватнинг сувсизланиши билан 
кечадиган касалликларга қараганда кўпроқ оғир кечади [21]. Пастки нафас йўлларининг 
эпителийси цилиндрсимон, қадаҳсимон, заҳира ва базал ҳужайралардан иборат бўлиб, 
киприксимон ҳужайралар эса йирик бронхларга қараганда камроқдир, терминал 
бронхиолаларда эса жуда кам учрайди [8]. Шиллиқ ости қаватнинг гиалин тоғайи бўлмаган 
жойларида йирик эпителийли ҳужайрали ёруғ цитоплазма билан қопланган бронхиал безлар 
гуруҳлари жойлашган. Баъзи ҳужайраларда оптик жиҳатдан бўш цитоплазма ва овал базофил 
ядроси мавжуд. Безларнинг чиқариш йўлаклари шиллиқ қаватга кириб, киприксимон 
эпителий юзасида очилади [1]. Терминал бронхиолаларни ўрганиш қийинчилик тугдиради, 
чунки уларни биопсион текшириш нисбий мавжуд эмаслиги ва уларнинг кичик ўлчами 
бевосита визуализацияни қийинлаштиради. Одам ўпкасидаги бронхиолаларнинг умумий сони 
24000 га етади, аммо одатда уларнинг умумий ҳаво оқими қаршилигига ҳиссаси 10% дан 
ошмайди. Уларнинг ўзига хос хусусиятлари шундан иборатки, нерв толалари охиригача 
кирмайди, тоғайсимон қавати йўқ ва бу патология ҳолатида уларнинг деворларининг енгил 
зарарланишига олиб келади. Сурфактант бундай шикастланишларнинг олдини олади ва шунга 
мос равишда сирт фаол моддалар нафас йўлларининг ўтказувчанлигини таъминлашда муҳим 
роль ўйнайди. Нафас олиш йўллари соғлом бўлган одамларда бронхлар деворларининг 
қаршилиги, ҳаво оқими тезлиги ва силлиқ мушакларнинг мавжудлиги катта (диаметри > 2 мм) 
дан кичик (<2 мм) йўлларга камайиши кўндаланг кесим майдонини оширади [14]. Ҳомила 
ривожланишининг 13-14 хафталигида трахея ва бронхлар шиллиқ қавати эпителийсида 
эпителий ҳужайраларининг алоҳида тўплами пайдо бўлади, улар шиллиқ қават безларининг 

ривожланиш манбалари бўлиб, уларнинг гистокимёвий хусусиятлари билан эпителийнинг 
қўшни бўлимларидан фарқланади. Бу ҳужайралар цитоплазмасида кислотали ва нейтрал 
мукополисахаридлар ажралиб чиқади. Ҳомиланинг она қорнидаги ривожланиш жараёнида 
безлар ва қадаҳсимон ҳужайралари шиллиқ секреция элементлари деб аталади. Сероз безлар 
фақат туғилгандан кейин пайдо бўлади. Туғилгандан сўнг, безлар ва терминал бўлимларнинг 
экскретор каналларидан секреция кучаяди. Секретор масса қатлами кўпроқ суюқ, бир ҳил 
бўлиб қолади. Киприкчаларнинг ҳаракати трахея бўшлиғидан секретор массанинг 
секрециясини таъминлайди. Вужудга келган пайтдан бошлаб безларнинг шиллиқ ва сероз 
қисмлари структуравий ва функционал фарқларга эга бўлиб, улар одамларда ёши катта 
бўлиши билан ҳам ўзгармайди яъни сероз безларга айланмайди ва аксинча содир бўлмайди 
[16]. 

Ёруғлик микроскопи билан текшириб кўрилганда, шиллиқ ости безларининг 
шаклланиши постнатал даврнинг 2-4-кунида безли куртакчалар пайдо бўлиши билан 
бошланади - уларнинг диаметри 35-40 мкм бўлган сферик шаклли, бир-бирига маҳкам 
ёпишган ҳужайралардан иборат бўлиб, цитоплазмасида яримой, юмалоқ ёки чўзилган ядролар 
тутади. Барча "куртак" ларда диаметри 1-2 мкм бўлган ингичка бўшлиқ мавжуд, "куртак" 
ларнинг баъзи ҳужайраларида митотик шакллар кузатилади. Постнатал даврнинг 6-кунига 
бориб, унинг базал учи билан "куртак"ларга нотекис ва тор чўзилишлар билан шиллиқ ости 
қаватининг сийрак шаклланмаган бириктирувчи тўқимасида жойлашади; 8-кунга бориб 
шиллиқ ости қаватида оддий найли шохланган пролифератив шаклланишлар пайдо бўлди. 
Ушбу ҳужайраларнинг кўпчилиги турли даражадаги донадорлик ва супрануклеар зонада 
ШИК ижобий реакцияга эга бўлади. Постнатал даврнинг 14-кунида ривожланаётган безнинг 
юзаки сегменти ташқи кўриниши ва тинкториал хусусиятлари ўзгаришсиз қолади ва терминал 
бўлимлари узун шохлари билан янада мураккаб найли ва алвеоляр тузилмалардан иборат 
бўлади. Супрануклеар ШИК -мусбат гранулалар реакциясига қўшимча равишда, баъзи 
ҳужайралар кислотали мукополисахаридларга интенсив жавоб беради. Катта найларнинг 
баъзи ҳужайралари ҳам етук шиллиқ ҳужайраларга ўхшайди. Ушбу босқичда найларнинг 
бўшлиғида алциан кўк ва алдегид-фукцин бўёғига ижобий реакцияни беради. Трахея ва 
бронхиал безларнинг якуний шаклланиши постнатал даврнинг биринчи ойи охирида тугайди; 
ҳосил бўлган тубулоацинар тузилмалар асосан ШИК -мусбат секретор гранулаларни ўз ичига 
олади [29]. 

Бронхиал безларда 4 хил тузилмалар фарқланади: шиллиқли, серозли ва аралаш 
каналчали – ацинусли бўлиб уларнинг тўпловчи ва чиқарув каналлари киприксимон 
ҳужайралар орасида очилади. Шиллиқли, серозли ва тўпловчи найларининг деворлари 
орасида миоэпителиал ҳужайралар, секретор ҳужайралар ҳамда базал мембраналар орасида 
ҳаракатлантирувчи нерв охирлари мавжуд. Безлар стромаси сийрак бириктирувчи тўқимадан 
ташкил топган [17,24]. 

Нафас олиш йулларининг шиллиқ қават эпителийси қадаҳсимон хужайралари фақат 
шилимшиқларни ажратишини ҳисобга олсак, шиллиқ ости безлари шиллиқ қаватининг оқсил 
компонентининг ягона манбалари ҳисобланади. Шунинг учун секретор бўлимлар таркибида 
сероз (оқсил) типдаги ҳужайралар миқдорий жиҳатдан устунлик қилади, шиллиқ ҳужайралар 
найнинг ва ацинусларнинг проксимал қисмларида жойлашади [25]. 

Шиллиқ ости қаватидаги плазматик ҳужайралари билан яқин ҳамкорликда 
трахеобронхиал безлар вируслар ва бактерияларга қарши аниқ фаолликка эга бўлган секретор 
иммуноглобулин А ни ишлаб чиқаришда ҳам иштирок этади [17]. 

Электрон микроскоп маълумотларига кўра, трахея ва бронхиал безларнинг 
шаклланишининг дастлабки белгилари туғилгандан кейин 3-6 кун ичида паст электрон 
зичлиги бўлган, ўзгарувчан узунликдаги бир неча киприкли, диаметри 0,2 мкм ва 
микроворсинкали катта ҳужайралар гуруҳининг аниқ белгиланган гуруҳининг пайдо 
бўлишидир. Улар эпителийда "чуқурча" деб аталадиган жойни ҳосил қилади. Кейин бу 
ҳужайралар сони камаяди ва улар йўқ бўлиб кетади ҳамда уларнинг ўрнида икки турдаги 
ҳужайралар кўпаяди: биринчиси ўртача электрон зичлиги бўлган эпителий ҳужайраларига ва 

шу зона учун умумий бўлган бирламчи киприкларга тўғри келади, иккинчи тури эса шунга 
ўхшаш морфологияли микроворсинкали ҳужайралар вариантидир. Бундан ташқари, 
филиогенетик ривожланиш босқичида ҳосил бўлган "чуқурча" атрофида чўткасимон 
ҳужайралари пайдо бўла бошлайди ҳамда кейинги босқичда ривожланаётган бездаги чиқарув 
тешиклари сезиларли даражада ошади [30]. 

Ўнг ва чап асосий бронхларнинг тоғай қаватида безларнинг бошланғич бўлимлари бир 
қаторда ётади. Безларнинг бошланғич бўлимлари доимо силлиқ миоцитларнинг кўндаланг 
тўпламларидан ташқарига қараб туради; уларнинг ичида, бошланғич бўлимлар янги туғилган 
чақалоқларда (чап асосий бронх), неонатал даврда ва гўдаклик даврида (ўнг асосий бронх) 
аниқланади, каттароқ ёшда улар эпизодик тарзда аниқланади ёки миоцитлар тўпламлари 
орасида йўқолади, кўринмайди. Эрта ёшдаги болаларда бошланғич бўлимлар миоцитлар 
тўпламлари орасида ҳам аниқланади, аммо 8 ёшдан кейин асосий бронхлар деворларининг бу 
ҳудудида бошланғич бўлимлар аниқланмайди. Битта безда, ўнг ва чап асосий бронхларда, 
уларнинг жойлашувидан қатъи назар (органларнинг мембранали ёки тоғай қаватида) бирдан 
бештагача бўлган бошланғич бўлимлар мавжуд. Болаликда, муаллифларнинг маълумотларига 
кўра, безлар асосан бир ёки иккита бошланғич бўлимда кузатилади, балоғат ёшининг 1-
даврида безларнинг шакли такомиллашганлиги ва тўрт-бешта бошланғич бўлимли безларнинг 
фоизи кўпроқ бўлиши кузатилади. Бу даврда безларнинг умумий тўпламининг 42% дан 
кўпроғини умумий кўндаланг кесилган препаратларда кўриш мумкин [2]. 

Жинсий балоғат даврида ва репродуктив даврда най терминал бўлимларининг 
шохланишининг сони, ҳажми ва мураккаблиги ортади. Сероз типдаги алвеоляр терминал 
қисмларида кислотали мукополисахаридларга реакция йўқолади, баъзида эса ШИК ижобий 
ҳужайралари бундан мустасно равишда топилади. Бундан ташқари безларнинг проксимал 
сегментларида цилиар ва муцин тутувчи ҳужайралар аниқ кўринади. Баъзи кузатувларга кўра 
инсоннинг трахеяси ва катта бронхларидаги шиллиқ ости безларининг умумий ҳажми қарилик 
давригача сезиларли даражада ўзгармайди [11,31], бошқа муаллифларнинг фикрига кўра, 
кексаларда паренхима ва строма компонентининг нисбати камайиши туфайли ушбу безларни 
миқдори аниқ камаяди [22]. Шу билан бирга, ёш билан солиштирганда, узоқ умр кўрганларда 
(90 ёш ва ундан кўп) трахеянинг безли аппарати регрессияси содир бўлмайди. Шунга қарамай 
қариш билан бронхиал шиллиқ қаватдаги оқсил секреция бўлимлари сонининг уларнинг 
шиллиқ ҳужайраларга айланиши туфайли камайиши кузатиш мумкин [5]. Безларнинг 
контцентрациясининг сезиларли даражада ошиши трахеянинг бифуркациясида кузатилади, бу 
ерда уларнинг жойлашуви зичлиги трахея ва асосий бронхларнинг қўшни ҳудудларига 
қараганда 1,5-2 баравар кўпдир. Трахеобронхиал дарахтнинг торайган жойларида одамларда 
доимо кучли "безли ҳалқаларни" ташкил этадиган бутун "безли массивлар" дан иборатдир 
[12]. 

Трахея деворларининг тоғайлараро тўқималарида бир нечта безлар мавжуд бўлиб, 
уларнинг бошланғич бўлимлари тухумсимон ёки чўзилган шаклга эга; бу ҳолда бошланғич 
бўлимларнинг узунлиги тоғай девори йўналишига тўғри келади. Тоғай олди безларнинг 
бошланғич қисмлари овалсимон ёки юмалоқ шаклда бўлиб, улар зичлашган текислашган, бир 
ёки икки қаторда, тўғридан-тўғри трахея тоғайлари олдида жойлашган. Трахеянинг 
мембранали деворида безларнинг бошланғич бўлимлари турли хил чуқурликларда жойлашган 
бўлиб, бу органнинг узунлиги бўйлаб нотекис тақсимланади. Иккала асосий бронхда ҳам 
мушак тутамларидан ташқарига қараб безларнинг бошланғич бўлимлари вақти-вақти билан 
аниқланади ёки умаман топилмайди [4]. 

Кичик ўлчамли тарқоқ безларнинг структуравий параметрларининг индивидуал 
ўзгарувчанлиги даражаси постнатал онтогенезда ортади, бу безларга таъсир қилувчи турли 
хил омиллар (овқатланиш хусусиятлари, экология, кўпинча ёмон одатлар, олдинги 
касалликлар ва бошқалар) билан боғлиқ. Кичик ўлчамли тарқоқ безларнинг динамик 
структуравий ва функционал мослашуви ноадекват характердаги омиллари (турли хил 
кимёвий моддалар, формалин буғлари) таъсири остида содир бўлади. Бу реакция секретор 
фаолликнинг кучайиши, биринчи таъсир қилишда безлар сони ва ҳажмининг ошиши, бу 

кўрсаткичларнинг камайиши ва сурункали таъсир қилишда безларнинг адаптив 
ресурсларининг камайиши билан намоён бўлади. Бир қатор муаллифлар томонидан трахея 
атрезияси билан туғилган беморларда трахеобронхиал дарахтнинг безларида паренхима 
фоизининг камайиши строма улушининг ортиши билан бирга кечади. Стромада (безнинг 
бириктирувчи тўқима компоненти) коллаген толаларнинг қалинлашиши, аргирофил толалар 
сонининг камайиши кузатилади [3].  

Ҳозирги эпидемиологик маълумотларга кўра, тўртта юқумли бўлмаган касалликлар 
ўлимнинг энг муҳим сабаблари ҳисобланади: юрак-қон томир касалликлари, саратон, 
сурункали респиратор касалликлар ва қандли диабет. Шулардан нафас олиш органлари 
касалликларининг умумий касалланишдаги улуши 41% дан 53% гача. ЖССТ маълумотларига 
кўра, 2020 йилда 68 миллион ўлимнинг 11,9 миллиони респиратор касалликларга, улардан 4,7 
миллиони ЎСНК, 2,5 миллиони пневмонияларга, 2,4 миллиони сил ва 2,3 миллиони ўпка 
саратонига тўғри келади [9]. Болалар пульмонологиясининг энг муҳим муаммоларидан бири 
бронхопульмонар тизимнинг сурункали носпецифик касалликларидир. Шуни таъкидлаш 
керакки, болаларда обструктив ўпка касаллиги билан боғлиқ кўплаб масалалар бугунги 
кунгача мунозарали бўлиб қолмоқда. Бронхиолаларда секрецияни эвакуация қилиш 
қийинлиги шиллиқнинг қуюқлигидир, чунки шиллиқ асосан қадаҳсимон ҳужайралари 
томонидан ишлаб чиқарилади. Бу ўз навбатида ателектазларга олиб келиб сурфактант ишлаб 
чиқарадиган терминал бронхиолалардаги Клар ҳужайраларининг ўлими билан боғлиқ. 

Сўнгги пайтларда ноқулай экологик вазият, физик омилларнинг таъсири ва 
микроорганизмлар штаммларининг мутацияси туфайли уларнинг трахея ва бронхлар шиллиқ 
қаватига шикастланиш хусусиятини берувчи таъсири масаласи тобора кўпроқ кўтарилмоқда. 
Муаллифларнинг таъкидланганидек, узоқ муддатли таъсирланиш билан секретор 
элементларнинг сони кўпая бошлайди, шу билан бирга киприкли ҳужайраларни секреция 
қилувчи ҳужайралар билан тўлиқ алмашиниши кузатилади. Шу сабабли бронхларнинг дренаж 
функцияси камаяди. Хусусан, ионланиш ва чангланиш билан биргаликда эпителий ва шиллиқ 
қават безларининг секретор функциясини кучайтиради [15]. 

Бронхиал шилимшиқ хусусиятларининг ўзгариши туз ва сув секрециясининг 
бузилиши, муцин ишлаб чиқаришнинг кўпайиши, шиллиқ қаватнинг яллиғланиш 
ҳужайралари томонидан инфилтрацияси ва бронх-қон томир ўтказувчанлигини ошиши билан 
боғлиқ. Нафас олиш йўлларида шиллиқ қаватнинг тўпланиши инфекция ва яллиғланишга олиб 
келади, чунки шиллиқли муҳит микробларнинг ўсиши учун қулай шароит яратади. Бронхиал 
астма билан оғриган беморларда бронхиал шилимшиқда муцинлар ва плазма оқсилларининг 
юқори концентрацияси туфайли жуда ёпишқоқ бўлади. Нафас олиш аъзолари касалликлари 
билан оғриган беморларда балғамнинг доимий мавжудлиги алоҳида касаллик фенотипининг 
белгиси бўлиб, одатда оғирроқ характерга эга. ЎСНКда бронхиал обструкция муцинлар 
синтезини кодловчи генлар экспрессиясидаги ўзгаришлар, қадаҳсимон ҳужайралар сони ва 
ҳажмининг ошиши, шиллиқ ости безлари гипертрофияси ва шиллиқ билан ҳаво йўлларининг 
обструкцияси билан боғлиқ [23]. 

Нам ҳавонинг экспериментал таъсирини акс эттирувчи муҳим морфологик хусусият - 
ҳужайра юзасида шиллиқ қаватдаги уяли элементларнинг кўпайишидир. Шиллиқ парданинг 
табиати бошқача бўлиб, баъзи ҳолларда, бу ҳужайра юзасида жойлашган нозик табиатли 
шилимшиқ материалдир. Бироқ, баъзи ҳолларда, бу секрет парчаланишнинг турли 
босқичларида эритроцитлар, лейкоцитлар, макрофаглар ва десквамацияланган эпителий билан 
ифодаланган кўп сонли ҳужайраларга эга бўлган мукополисахаридларнинг мураккаб 
полимерлаштирилган тузилмаларини ҳосил қилиб, сезиларли ҳажмга етади [20.33]. 

Кўпгина тадқиқотчиларнинг ишлари нафас олиш тизимининг бир қатор касалликлари 
ёки экспериментал омилларнинг таъсири бронхопулмонар аппаратларда яллиғланиш 
жараёнининг пайдо бўлишига олиб келишини ва асосий намоён бўлиш жойи шиллиқ қават ва 
бириктирувчи тўқима эканлигини исботланган. Бронхиал деворда ва алвеолалараро 
тусикларда цитоплазмасида кўплаб вакуолалар тутувчи семиз ҳужайралари сонининг 
кўпайиши қайд этилган. Юқорида тавсифланган ўзгаришлар адаптив стресс босқичи учун энг 

характерлидир. Совуқ омил таъсирида яллиғланишнинг гуморал ва ҳужайрали фазаларининг 
кетма-кет ривожланиши характерлидир, бу даврда стабилизация босқичига ўтиш учун зарур 
шарт-шароитлар яратилади [19,32]. 

Хулоса: Шундай қилиб, янги туғилган чақалоқлар ва болаларнинг бронхопульмонар 
тизими катталарникидан сезиларли даражада фарқ қилади, ўзига хос характерли ва 
функционал хусусиятларга эга. Болаларнинг нафас олиш органларининг тўқималари, шиллиқ 
пардалари жуда нозик ва сезгирдир.Болалар бронхопульмонар тизимининг алоҳида таркибий 
қисмлари, хусусан, бронхиал безлар фақат ўсмирлик даврида тўлиқ шаклланади ва 
ривожланади. Нафас олиш тизимининг патологиясида бу омилларни ҳисобга олиш жуда 
муҳимдир. Ҳар хил турдаги экзоген ва эндоген омиллар таъсирида янги туғилган чақалоқлар 
ва болаларда нафас олиш органларида аниқланган турли хил патоморфологик ўзгаришлар 
мунозарали ҳисобланади. Бизнинг кейинги тадқиқотларимиз уларнинг хусусиятларини 
аниқлашга бағишланади. 

